
Bæjarstjórn Blönduóssbæjar

14. fundur - 28. janúar 2003

Bæjarstjórn Blönduóssbæjar kom saman til 14. fundar þriðjudaginn 28. janúar 2003 kl. 17.00 í Félagsheimilinu á Blönduósi.

Forseti bæjarstjórnar Valgarður Hilmarsson setti fundinn og stjórnaði honum.

Mætt eru undirrituð.

Dagskrá:

1. Fundargerð 27. fundar bæjarráðs frá 15. janúar 2003.

2. Fundargerð 28. fundar bæjarráðs frá 23. janúar 2003.

3. Erindisbréf jafnréttisnefndar.

4. Gjaldskrá leikskóla.

5. Fjárhagsáætlun Blönduóssbæjar 2003, fyrirtæki og stofnanir - síðari umræða.

6. Þriggja ára áætlun Blönduóssbæjar 2004-2006, fyrirtæki og stofnanir - fyrri umræða.

Afgreiðslur:

1. Fundargerð 27. fundar bæjarráðs frá 15. janúar sl. kynnt og tekin til afgreiðslu.  Fundargerðin borin undir atkvæði.  Hún var samþykkt með 6 atkvæðum samhljóða.  Einn var fjarverandi.

2. Fundargerð 28. fundar bæjarráðs frá 23. janúar sl. kynnt og tekin til afgreiðslu.  Að umræðum loknum bar forseti fundargerðina upp.  Hún var samþykkt með 7 atkvæðum samhljóða.

3. Erindisbréf jafnréttisnefndar.  Erindisbréfið staðfest með 7 samhljóða atkvæðum.

4. Gjaldskrá leikskóla.  Svohljóðandi tillaga lögð fram.  “Bæjarstjórn Blönduóssbæjar samþykkir breytingu á gjaldskrá leikskólans Barnabæjar sem miðar að því að afnema niðurgreiðslu á fæði, en samtímis hækka afslátt dvalargjalds úr 35% í 40%  til forgangshópa.  Breytingar þessar eru gerðar til samræmis við það sem tíðkast í öðrum sveitarfélögum og taki gildi 1. mars n.k.”.  Umræður urðu um gjaldskrána.  Tillagan borin undir atkvæði, hún var samþykkt með 5 atkvæðum, 2 voru á móti þeir Ágúst Þór Bragason og Sigurður Jóhannesson.

5. Fjárhagsáætlun Blönduóssbæjar 2003, fyrirtæki og stofnanir - síðari umræða.

Jóna Fanney Friðriksdóttir bæjarstjóri fór yfir breytingar er orðið hafa frá fyrri umræðu og skýrði forsendur fyrir breytingunum.  Ítarlegar umræður urðu um fjárhagsáætlunina og margar fyrirspurnir lagðar fram sem svarað var jafnóðum.  Fram kom ósk um að gjaldskrárbreytingar í sundlaug og íþróttamiðstöð er fram koma í áætlun verði teknar til afgreiðslu sérstaklega.  Fundurinn samþykkti það.  Forseti bar þá upp gjaldskrárbreytingar.  Þær voru samþykktar með 5 atkvæðum, 2 voru á móti.  Þá bar forseti upp fjárhagsáætlanirnar í einu lagi.  Þær voru samþykktar með 5 atkvæðum samhljóða, 2 sátu hjá.

Bæjarfulltrúar D-listans óskuðu eftir svohljóðandi bókun vegna afgreiðslu fjárhagsáætlunar 2003.  “Bæjarfulltrúar D-listans lýsa yfir áhyggjum sínum af hækkandi rekstrarkostnaði sveitarfélagsins við afgreiðslu fjárhagsáætlunar 2003.  Við teljum að þær áherslur sem fram koma í áætluninni sýni að stjórnun bæjarins einkennist af ráðaleysi.  Einstaka framkvæmdir eru lítt undirbúnar, skortur er á markmiðssetningum og takmörkuð framtíðarsýn.  Ekki er að sjá að unnið sé markvisst að því að efla fjármálastjórn sveitarfélagsins heldur gripið til þess úrræðis að hækka þjónustugjöld án þess að fyrir liggi vissa um að þær tekjur muni nokkru sinni skila sér.  Á sama tíma fer verðbólga minnkandi og gengi íslensku krónunnar hækkandi.  Þetta eru skýr skilaboð til íbúa Blönduóssbæjar og sýnir skilningsleysi á kjörum íbúanna og rekstrarumhverfi fyrirtækja.  Bæjarfulltrúar D-listans telja að hægt sé að lækka rekstrarkostnað sveitarfélagsins umtalsvert með hagræðingaraðgerðum og undrast að meirihlutinn skuli sýna það ábyrgðarleysi að takast ekki á við rekstrarkostnað bæjarins sem fer vaxandi án aukinna umsvifa.  Bæjarfulltrúar D-listans eru að sjálfsögðu reiðubúnir að koma að þessu verkefni með meirihlutanum.  Bæjarfulltrúar   D-listans   sitja   hjá við   afgreiðslu    fjárhagsáætlunar  2003”.

Undir   bókunina   rita  þeir   Ágúst Þór Bragason   og   Sigurður Jóhannesson.

6. Þriggja ára áætlun Blönduóssbæjar 2004-2006, fyrirtæki og stofnanir – fyrri umræða.

Jóna Fanney Friðriksdóttir fylgdi áætluninni úr hlaði og svaraði fyrirspurnum.

Áætluninni var þá vísað til annarrar og síðari umræðu.

Fleira var ekki gert, fundargerðin var lesin upp og samþykkt.

Fundi var slitið kl. 19.50

Ragnar Ingi Tómasson

